RADIONICA – „Prevencija  u saobraćaju”

R A D I O N I C A
„Prevencija u saobraćaju“

IZGRADNjA SAOBRAĆAJNE KULTURE

Datum: 13. 12. 2010.           

Vrijeme trajanja: 60 minuta 

Mjesto: prostorije O. Š. „Aleksa Šantić“ 
Učesnici: učenici i roditelji učenika četvrtih razreda
Realizatori:Edisa Muslić i Sanela Polutak.
Cilj radionice  je da učesnici razumiju značenje i značaj saobraćajnih propisa i pravila ponašanja u saobraćaju i sredstvima javnog prijevoza; razvijanje svijesti o saobraćajnoj kulturi; razvijanje odgovornog ponašanja učesnika u saobraćaju

Poruka radionice: 

„VAŽNO JE DA SE U SAOBRAĆAJU PRAVILA POŠTUJU, PRAVILA ZNAJU“

OBRAZOVNI ZADACI: 
· trajno usvajanje znanja o saobraćajnim znacima 

· prepoznavanje pješačkog prelaza (zebre) kao mjesta na kojima se jedino može preći ulica
· pravilno kretanje ulicom bez i sa trotoarom, 

· prepoznavanje semafora i značenje boja svjetlosti na semaforu kao sredstva za regulisanje saobraćaja na raskrsnicama
· prepoznavanje vozila javnog prevoza, samostalno i bezbjedno prelaženje ulice

· raspoznavanje saobraćajnih znakova koji se nalaze na putu od kuće do škole

ODGOJNI ZADACI:
· razvijanje svijesti o saobraćaju kao grani privrede koja se odvija prema utvrđenim pravilima

· poštivanje saobraćajnih znakova i propisa za pješake 

· poštivanje svjetlosnih signala na semaforu

· razvijanje poštovanja prema starijima i invalidima, ustupanje mjesta starijima i invalidima - kultura ponašanja u vozilima javnog prevoza 

· razvijanje svijesti o kulturi ponašanja u saobraćaju

· čuvanje saobraćajnih znakova

FUNKCIONALNI ZADACI: 
· razvijanje sposobnosti za samostalan i bezbjedan dolazak u školu, koristeći najsigurniji i najkraći put

· pravilno kretanje na pješačkom prelazu (zebri), kretanje trotoarom

· znati se ponašati u sredstvima javnog prevoza

Materijali, izvori znanja: DVD „Izgradnja saobraćajne kulture“, izdalo Ministarstvo obrazovanja i nauke Kantona Sarajevo, CD priručnik „Poštujte naše znakove“, Svet oko nas II (treće izdanje) Kreativni centar, internet (aplikacije), aplikacije likova policajca, pješaka i vozača, multimedijalna prezentacija (asocijacije), filmski zapis sa DVD –a, hamer papiri, kartoni riječi (pravila ponašanja u saobraćaju), makaze, ljepilo
Aktivnosti:

1. AKTIVNOST

Kratko obraćanje policajca saobraćajca o učesnicima u saobraćaju, sigurnosti učesnika u saobraćaju.
2. AKTIVNOST

Asocijacija u obliku PowerPoint prezentacije.
	Kamion
	Obavještenja
	Poštuju pravila
	Za vozače i pješake

	Avion
	Obaveze
	Biciklisti
	Zabranjen prolaz

	Bicikl
	Opasnosti
	Vozači
	Svjetlosni

	Autobus
	Svjetlosni
	Pješaci
	Slobodan prolaz

	Saobraćajna sredstva
	Saobraćajni znaci
	Učesnici u saobraćaju
	Semafor

	S A O B R A Ć A J


Učesnici otkrivaju polja i saznaju da je rješenje: SAOBRAĆAJ.

3. AKTIVNOST
CD priručnik (prezentacija) – demonstracija slika o saobraćaju, kretanja pješaka, pravila u saobraćaju.  
Razgovor i diskusija na osnovu slika.

Razgovaram sa učesnicima o značaju saobraćajnih znakova i potrebi njihovo poštivanja. Saobraćajni znaci u putnom saobraćaju obavještavaju, upozoravaju i naređuju vozačima i pješacima kako treba da se ponašaju u saobraćaju.

Ulicu treba prelaziti samo preko zebri. Ako na prelazu postoji semafor onda treba ulicu prelaziti samo kada je upaljeno zeleno svjetlo. 

Ako na raskrsnici nema semafor onda treba pogledati prvo lijevo pa desno. Ako nema vozila ili su se zaustavila, pređite ulicu.
Izvan naselja ako nema trotoara pješaci se kreću lijevom stranom, u susret autima. A ako su pješaci u koloni onda idu desnom stranom. 
Saobraćajna policija kontroliše da li učesnici u saobraćaju poštuju saobraćajna pravila.
4. AKTIVNOST

Rad u grupama (6 grupa) sa različitim zadacima – zalijepiti kartone riječi - pravila ponašanja na hamer papir.
1. Grupa: za pješake
2. Grupa: za bicikliste
3. Grupa: za vozače
4. Grupa: ponašanje u sredstvima javnog prijevoza

5. Grupa:  saobraćajni znakovi
6. Grupa: saobraćajna pravila 
Prva grupa: Učesnici čitaju rečenice pripremljene na kartonima riječi koje govore o pravilima i preporukama za pješake i bicikliste. Oblikuju i makazama režu, lijepe na hamer papir.
  PREPORUKE  I PRAVILA ZA PJEŠAKE – PUT OD KUĆE DO ŠKOLE 
· Ulica se prelazi samo kada se na semaforu upali zeleno svjetlo. 

· Ako nema semafora, ulica se prelazi na obilježenom pješačkom prelazu.

· Kad prelaziš ulicu budi oprezan i gledaj lijevo, pa desno.

· Ako pored kolovoza nema trotoara, hodaj lijevom stranom ulice.

· Ako ti se lopta otkotrlja na kolovoz, ne trči za njom!

· Kućne ljubimce ne izvodi na prometne ulice.

· Nikad ne pretrčavaj ulicu. 
Druga grupa: Učesnici čitaju rečenice pripremljene na kartonima riječi koje govore o pravilima i preporukama za bicikliste. Oblikuju makazama i lijepe na hamer papir.

PREPORUKE I PRAVILA ZA BICIKLISTE

· Provjeri ispravnost bicikla.

· Bicikl ne vozi noću.

· Ne trkaj se s drugim biciklistima.

· Obuj obuću koja se ne kliza i ne spada.

· Obavezno nosi kacigu na glavi.

· Ne vozi kolovozom već stazom za bicikliste.

Treća grupa: Učesnici čitaju, razgovaraju o pravilima ponašanja vozača u saobraćaju. Oblikuju makazama u kartone riječi i lijepe na hamer papir.

· Vozači, danas na ulici imamo barem 1 000 novih učenika!

· Poštujte saobraćajne znakove, propise i pridržavajte se sigurnosnih pravila!

· Kada se približavate pješačkom prijelazu, pazite – usporite – propustite – ne ometajte –  
      ne ugrožavajte!

· Pazite na djecu koja hodaju pored ceste!

· U slučaju opasnosti, zvučnim signalom upozorite na svoju prisutnost!

· U blizini škola i vrtića usporite i vozite veoma oprezno!

· Ne ometajte i ne ugrožavajte nezaštićene ili slabije od sebe: djecu, pješake, starije osobe,  

      hendikepirane osobe, bicikliste, motoriste!

Četvrta grupa: Učesnici čitaju, razgovaraju o pravilima ponašanja u sredstvima javnog prijevoza. Oblikuju makazama u kartone riječi i lijepe na hamer papir.

Ponašanje u sredstvima javnog prevoza

· U vozila javnog prevoza može se ulaziti i izlaziti samo kada vozila stoje.

· U vozila se ulazi na vrata koja su označena sa „Ulaz“.

· Pri ulasku, potrebno je pridržavati se predviđenog smjera kretanja kroz vozilo.

· Tokom vožnje putnik treba imati ispravnu voznu kartu i pokazati je na zahtjev ovlaštenog lica, te poništiti pomoću aparata.

· Za vrijeme vožnje držati se za držače. 

· Kretati se prema izlazu i izaći na vrata na kojima piše „Izlaz“.

· Ustupiti mjesto starijim i bolesnim osobama, invalidima i majkama sa malom djecom. Također im treba pružiti pomoć pri ulasku i izlasku iz vozila.

· Strogo je zabranjeno kačenje za tramvaj i ostala vozila jer to može izazvati nesreće.

Peta grupa: Izreži slike saobraćajnih znakova i zalijepi ih na odgovarajuće mjesto.

Svi saobraćajni znakovi imaju svoje značenje i važni su za sigurnost svih učesnika u saobraćaju. Saobraćajne znakove trebamo čuvati.

SAOBRAĆAJNI  ZNAKOVI

ZNAKOVI OPASNOSTI

                                                                  Djeca na cesti                           Pješački prijelaz                      

ZNAKOVI ZABRANE

                                                                  Zabrana prometa                  Zabrana prometa

                                                                     za bicikle                                  za pješake

ZNAKOVI OBAVEZE

                                                Obvezno kretanje pješaka           Obavezna vožnja biciklom 

                                                            pješačkom stazom                   po biciklističkoj stazi

[image: image15.emf][image: image16.emf]
ZNAKOVI OBAVJEŠTENJA

                                                              Stajalište autobusa       Obilježen pješački prijelaz
Šesta grupa: Učesnici čitaju, razgovaraju o pravilima ponašanja u sredstvima javnog prijevoza. Oblikuju makazama u kartone riječi i lijepe na hamer papir.

	NEKOLIKO ZLATNIH SAOBRAĆAJNIH PRAVILA

	1. Kreći se desnom stranom trotoara ili pješačkom stazom. 

2. Ako nema trotoara ni pješačke staze, hodaj lijevom stranom puta, u susret vozilima.

3. Ulicu treba prelaziti na pješačkom prijelazu.

4. Na mjestu gdje nema prijelaza, pređi tek kada se uvjeriš da nema u blizini vozila. 

5. Nikada ne prelazi tamo gdje je krivina. 

6. Na raskrsnicama obrati pažnju na zeleno svjetlo na semaforu ili na saobraćajnog policajca. 

7. Pruga se prelazi na određenom mjestu. Sačekaj da se digne branik. Ako na prijelazu nema branika, onda se dobro uvjeri da voz ne dolazi.  

Analiza rada grupa. 

Čitamo saobraćajna pravila zapisana na PLAKATIMA.

5. AKTIVNOST

Kratki filmski zapis o saobraćaju (Izgradnja saobraćajne kulture).

6. AKTIVNOST
Slijedi dramatizacija uloga, učimo ponašanje u sredstvima javnog prijevoza.

Igra pantomime – pokretima oponašati: 

· policajca 

· pješaka 

· vozača

Na flanelografu otkriti aplikacije  navedenih likova – zadatak za sve učesnike:

· Šta biste im poručili – napišite to na papir pa stavite na flanelograf ispod lika kojem želite poslati poruku, možete napisati i više poruka.

· Čitanje nekih poruka 

Analiza aktivnosti, izvođenje zaključaka.

Zaključivanje teme. 

